
САМАРҚАНД САММИТИ ШАНХАЙ ҲАМКОРЛИК 
ТАШКИЛОТИ ФАОЛИЯТИДА ЯНГИ САҲИФА ОЧДИ

2022 йил 16 сентябрь куни Самарқанддаги «Буюк ипак йўли» халқаро туристик мажмуаси Конгресс марказида 
Шанхай ҳамкорлик ташкилоти Давлат раҳбарлари кенгашининг навбатдаги мажлиси бўлди.

Бугунги кунда дунёдаги ну-
фузли халқаро тузилмага ай-
ланган Шанхай ҳамкорлик 
ташкилоти 2001 йил 15 июнда 
Шанхай шаҳрида Ўзбекистон, 
Қозоғистон, Хитой, Қирғизис­
тон, Россия ва Тожикистон им-
золаган декларация асосида 
ташкил этилган. Ўзаро ишонч, 
дўстлик ва яхши қўшничи-
ликни мустаҳкамлаш, сиёсий, 
савдо-иқтисодий, илмий-тех-
никавий, маданий-гуманитар, 
энергетика, транспорт ва бош­
қа соҳалардаги ҳамкорликни 
ривожлантириш, ўзи қамра-
ган минтақада тинчлик, хавф-
сизлик ва барқарорликни таъ-
минлаш Ташкилотнинг асосий 
мақсад ва вазифалари ҳисоб­
ланади.

Ўзбекистон Шанхай ҳамкор-
лик ташкилотига асос солган дав-
латлардан бири сифатида унинг 
фаолиятида муҳим ва фаол роль 
ўйнамоқда. Ўзбекистоннинг та-
шаббуслари ШҲТнинг халқаро 
нуфузини ва салоҳиятини юксал-
тиришга, кўп томонлама ҳамкор-
ликни мустаҳкамлашга ҳамиша 
хизмат қилиб келган.

Мамлакатимиз шу пайтгача 
ШҲТга 2003-2004, 2009-2010 

ҳамда 2015-2016 йилларда раис-
лик қилган. Ўзбекистоннинг тўр-
тинчи – 2021-2022 йиллардаги 
раислиги қизғинлиги, мазмун-
дорлиги ва натижага қаратилган-
лиги билан аҳамиятли бўлди.

Самарқанд мезбонлик қила-
ётган ШҲТнинг бу галги саммити 
ҳам анъанага кўра, ташкилотга 
аъзо давлатлар раҳбарларининг 
тор доирадаги учрашуви билан 
бошланди. 

Ўзбекистон Республикаси 
Президенти Шавкат Мирзиёев 
раислигида ўтган учрашувда Ҳин-
дистон Республикаси Бош ва-
зири Нарендра Моди, Қозоғис­
тон Республикаси Президенти 
Қосим-Жомарт Тоқаев, Хи-
той Халқ Республикаси Раиси 
Си Цзиньпин, Қирғиз Республи-
каси Президенти Садир Жапа-
ров, Покистон Ислом Республи-
каси Бош вазири Шаҳбоз Шариф, 
Россия Федерацияси Президенти 
Владимир Путин, Тожикистон 
Республикаси Президенти Эмо-
мали Раҳмон, шунингдек, Шанхай 
ҳамкорлик ташкилоти Бош ко-
тиби Чжан Мин ва ШҲТнинг Мин-
тақавий аксилтеррор тузилмаси 
Ижроия қўмитаси директори Рус-
лан Мирзаев иштирок этди.

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ ШАНХАЙ ҲАМКОРЛИК 
ТАШКИЛОТИГА АЪЗО ДАВЛАТЛАР РАҲБАРЛАРИ КЕНГАШИНИНГ МАЖЛИСИДАГИ НУТҚИ

Ҳурматли делегациялар раҳбарлари!
Ҳурматли саммит иштирокчилари!
Хонимлар ва жаноблар!
Сизларни Шанхай ҳамкорлик ташкилоти 

Давлат раҳбарлари кенгашининг мажлисида 
чин дилдан қутлайман.

Қадимий ва меҳмондўст Самарқанд 
шаҳрида Шанхай ҳамкорлик ташкилотига аъзо 
давлатлар, кузатувчи мамлакатлар раҳбар-
ларини, фахрий меҳмонларимиз ва халқаро 
ташкилотлар вакилларини шахсан қабул қи-

лиш шарафига муяссар бўлганимдан мамнун-
ман.

Буюк ипак йўлининг қоқ юрагида жойлаш-
ган бу муаззам шаҳар минг йиллар давомида 
миллатлараро мулоқот, ўзаро маданий ва маъ-
навий ҳамкорлик, савдо ва илмий алмашинув-
лар маркази сифатида хизмат қилиб келган.

Бугунги кунда пандемия ва дунёдаги му-
раккаб вазиятга қарамасдан, Самарқанд яна 
бир бор Евроосиёнинг улкан макони етак-
чиларини бирлаштиргани, халқаро сиёсат ва 

иқтисодиёт марказига айлангани қувонарли-
дир.

Мен анжуманимизда биринчи маротаба 
иштирок этаётган давлат раҳбарлари – Покистон 
Ислом Республикаси Бош вазири жаноб Шаҳбоз 
Шариф, Туркия Республикаси Президенти жаноб 
Режеп Таййип Эрдоған, Озарбайжон Республи-
каси Президенти жаноб Илҳом Алиев, Туркма-
нистон Президенти жаноб Сардор Бердимуҳаме-
довни самимий қутлайман.

Ўзбекистонга хуш келибсиз!

Ҳурматли учрашув иштирокчилари!
Биз ШҲТга раислик давримизда Ташкило-

тимиз доирасидаги амалий ҳамкорликни фа-
оллаштириш, унинг салоҳияти ва халқаро ну-
фузини оширишга интилдик.

Хавфсизлик масалалари билан бир қаторда 
савдо-иқтисодий ва гуманитар ҳамкорликни 
кенгайтиришга устувор эътибор қаратилди.

Ташкилот фаолиятининг барча соҳаларида 
кўплаб ташаббуслар амалга оширилди. Пан-
демия ва глобал инқироз оқибатларига қара-

масдан, Раислик режасини биргаликда тўлиқ 
амалга оширишга муваффақ бўлдик. 80 дан ор-
тиқ йирик тадбирлар ўтказилди. Ҳамкорликдаги 
саъй-ҳаракатларимиз бугун қабул қилинган 40 
дан ортиқ ҳужжатда ўз ифодасини топган.

ШҲТнинг барча давлатлари, шунингдек, 
Ташкилот Котибияти ва Минтақавий аксил-
террор тузилмаси Ижроия қўмитасига раис-
лигимизга фаол ёрдам бергани учун яна бир 
бор миннатдорчилик билдираман.

Режеп Таййип Эрдоған Ўзбекис­
тон раҳбарини ШҲТ саммити муваф-
фақиятли ўтказилгани билан табрик­
лаб, фахрий меҳмон сифатида ишти-
рок этиш таклифи учун миннатдорлик 
билдирди.

Учрашувда етакчилар ўзаро ҳур-
мат, дўстлик ва ишончга асослан-
ган кўп қиррали Ўзбекистон – Туркия 

ҳамкорлигини фаоллаштириш маса-
лалари юзасидан фикр алмашди.

Ўзаро муносабатлар ҳар томон-
лама стратегик шериклик даражасига 
кўтарилгани асносида сиёсий-дипло-
матик, парламентлараро, савдо-иқти-
содий ва маданий-гуманитар алоқа-
ларни янада чуқурлаштириш муҳим-
лиги алоҳида таъкидланди.

Томонлар жорий йил 29-30 март 
кунлари Тошкентда олий даража-
даги учрашувларда эришилган кели-
шувларни амалга ошириш доирасида 
ўзаро мулоқотлар салмоқли дара-
жада фаоллашганини мамнуният би-
лан қайд этишди.

Суҳбат аввалида давлатимиз раҳ-
бари олий мартабали меҳмонни 
Ҳиндистон мустақиллигининг 75 йил-
лиги билан самимий табриклади.

Томонлар ўзаро манфаатли ҳамкор-
ликни янада чуқурлаштириш ва стра-

тегик шериклик муносабатларини кен-
гайтириш масалаларини муҳокама қи-
лишди.

Икки томонлама муносабатларнинг 
ривожланиш суръатлари мамнуният 
билан қайд этилди. Томонлар барча 

йўналишларда ўзаро манфаатли ҳам-
корликни янада кенгайтириш борасида 
биргаликда ишлашга тайёр эканликла-
рини таъкидлашди.

ЎЗБЕКИСТОН ВА ҲИНДИСТОН ЕТАКЧИЛАРИ 
СТРАТЕГИК ШЕРИКЛИКНИ ЯНАДА МУСТАҲКАМЛАШ 

ИСТИҚБОЛЛАРИНИ МУҲОКАМА ҚИЛИШДИ

ЎЗБЕКИСТОН ВА ТУРКИЯ ПРЕЗИДЕНТЛАРИ 
САМАРҚАНДДА УЧРАШУВ ЎТКАЗДИ

16 сентябрь куни ШҲТнинг Самарқанд саммити доирасида Ўзбекистон Республикаси Президенти 
Шавкат Мирзиёевнинг Туркия Республикаси Президенти Режеп Таййип Эрдоған билан учрашуви бўлиб ўтди.

Самарқандда Ўзбекистон Республикаси Президенти Шавкат Мирзиёев 16 сентябрь куни Шанхай ҳамкорлик 
ташкилоти Давлат раҳбарлари кенгаши мажлисида иштирок этиш учун мамлакатимизда бўлиб турган 

Ҳиндистон Республикаси Бош вазири Нарендра Моди билан учрашув ўтказди.

Ҳурматли саммит иштирокчилари!
Дунёда ишонч ва ўзаро бир-бирини 

тушуниш тақчиллиги сезилаётган, қара-
ма-қаршиликлар ва можаролар куза-
тилаётган бугунги шароитда барқарор-
лик ва хавфсизликка нисбатан кўплаб 
таҳдидлар кучайди.

Иқлим ўзгариши, сув ва табиий ре-
сурсларнинг етишмаслиги, пандемия-
нинг ижтимоий-иқтисодий оқибатлари, 
энергетика ва озиқ-овқат хавфсизлиги 
инқирози каби замонамиз муаммолари 
барқарор ривожланиш учун жиддий 
хавф туғдирмоқда.

Ўзаро ишонч, адолат ва ҳамжиҳат-
ликка талаб глобал миқёсда тобора ор-
тиб бормоқда. Шу муносабат билан 
очиқ ва конструктив мулоқотни давом 
эттириш ҳар қачонгидан ҳам кўпроқ та-
лаб этилмоқда.

Ташкилотимиз фаолияти шундай му-
лоқотни амалга ошириш мумкинлигини 
дунёга намоён этмоқда.

ШҲТ очиқлик ва блокларга қўшил-
маслик тамойилларига қатъий содиқ-
лиги туфайли иштирокчи мамлакатлар 
ўртасидаги ўзаро манфаатли муноса-
батларни мустаҳкамлаб, халқаро ҳам-
корликни муваффақиятли тарзда чуқур-
лаштирмоқда. ШҲТ таркиби кенгайиб, 
шериклик муносабатларимиз ривожла-
ниб бормоқда.

Бугун Эрон Ислом Республикаси-
нинг Ташкилотга тўлақонли аъзо сифа-
тидаги мажбуриятлари тўғрисидаги ме-
морандум имзоланмоқда. Ушбу тарихий 
воқеа билан Эрон Президенти жаноб 
Иброҳим Раисийни ва барча ҳамкасбла-
римизни чин қалбимдан табриклайман.

Миср Араб Республикаси ва Қатар 
Давлатига мулоқот бўйича шериклар 
мақомини бериш тўғрисидаги меморан-
думлар имзоланишини мамнуният би-
лан қабул қиламиз.

Бундан ташқари, биз Беларусь 
Республикасига ШҲТнинг тўлақонли аъ-
зоси, Баҳрайн Подшоҳлиги, Кувайт Дав-
лати, Мальдив Республикаси, Бирлаш-
ган Араб Амирликлари ва Мьянма Итти-
фоқи Республикасига – мулоқот бўйича 
шериклар мақомини бериш борасида 
процедураларни бошлаш тўғрисида қа-
рор қабул қилмоқдамиз.

ШҲТнинг географик қамрови кенгая­
ётгани ўз мисолида самарадорлик, 
ўзаро бир-бирини тушуниш ва амалий 
саъй-ҳаракатларни намойиш этаётган 
Ташкилотимиз фаолиятининг долзарб-
лигини яна бир тасдиқламоқда.

Ҳурматли делегациялар раҳбарлари!
ШҲТ ўз тараққиётининг янги, янада 

масъулиятли босқичига қадам қўй-
моқда. Зиммамизда ҳамкорликнинг кўп­
лаб устувор вазифаларини биргаликда 
ҳал этиш масъулияти турибди.

Бизнинг фикримизча, авваламбор, 
Ташкилотнинг блокларга қўшилмаслик 
мақомини ва унинг очиқлигини сақлаб 
қолиш муҳимдир.

Биз хавфсизликнинг яхлитлик тамой-
илига қатъий риоя қиламиз. ШҲТнинг 
фаолияти кенг ҳамкорликка йўналти-
рилган бўлиши лозим. Марказий Осиё 
ШҲТнинг «географик ядроси» мақомини 
сақлаб қолиши кераклигига ҳам ишон-
чимиз комил.

«Шанхай руҳи» тамойиллари асосида 
бирдамлик, ўзаро қўллаб-қувватлаш ва 
шерикликни мустаҳкамлаш яна бир асо-
сий вазифа ҳисобланади. Биз фақат шу 
йўл билангина ШҲТ минтақасида тинч-
лик, барқарорлик ва фаровонликни таъ-
минлашимиз мумкин.

Ушбу принципиал ёндашувлардан 
келиб чиқиб ва бугунги халқаро вази-
ятни ҳисобга олган ҳолда, ШҲТни 2040 
йилгача ривожлантириш стратегия-
сини тайёрлашга киришишимиз мум-
кин, деб ҳисоблайман. Ушбу дастури-
ламал ҳужжат кўп қиррали ҳамкор-
лигимизнинг барча йўналишларини 
қамраб олиши, ШҲТни узоқ муддатли 
ривожлантиришнинг устувор йўналиш­

ларини белгилаб бериши лозим.
Аввало, иқтисодиёт, савдо ва инвес­

тиция соҳасидаги ҳамкорликнинг ама-
лий таъсирчанлигини ошириш ғоят 
муҳимдир. Бу масала минтақада барқа-
рорликни таъминлаш ва мамлакатлари-
миз аҳолиси фаровонлигини ошириш-
нинг асосий шартларидан биридир.

Кўриниб турибдики, кўпроқ иқтисо-
дий барқарорликка эришиш учун мин-
тақавий ҳамкорликнинг ишончли мо-
делларидан фойдаланиш зарур. ШҲТ 
мамлакатлари ўртасида қисқароқ «таъ-
минот таянчи»га эга ишлаб чиқариш 
занжирларини яратиш учун амалий ҳа-
ракатларга ўтиш ўта муҳимдир.

Биз ШҲТ мамлакатлари иқтисодиёт-
ларининг бир-бирини ўзаро тўлдириб 
боришдаги афзалликларини ҳисобга ол-
ган ҳолда, мавжуд салоҳиятни макси-
мал даражада оширишдан манфаатдор-
миз. Шу муносабат билан ШҲТнинг янги 
иқтисодий мулоқотини бошлаш асосида 
саноат ва технологик ҳамкорликнинг 
умумий маконини шакллантиришни 
таклиф этамиз.

Унинг асосий вазифаси савдо ва 
божхона тўсиқларини бартараф этишга, 
кафолатланган ва барқарор ишлаб чиқа-
риш ва таъминот занжирларини шакл-
лантириш, маҳаллийлаштириш ва им-
порт ўрнини босишга қаратилган қўшма 
дастурларни рағбатлантиришни кўзда 
тутади.

Шунингдек, бу вазифа ўзаро сармоя-
ларни ҳимоя қилиш ва рағбатлантириш, 
уларни биринчи навбатда, инфрату-
зилмани ривожлантириш, рақобатбар-
дош саноат ва хизмат кўрсатиш соҳасига 
йўналтириш орқали биз яратган сав-
до-иқтисодий ҳамкорликнинг барча ме-
ханизмларини бирлаштириш ва фаол-
лаштиришдан иборат бўлади.

Мамлакатларимиз ўртасида кенг 
кўламли иқтисодий ҳамкорликни таъ-
минлаш ва амалий ҳамжиҳатликнинг 
аниқ натижаларига эришиш мақсадида 
Ўзбекистонда ШҲТ минтақаларининг 
бизнес шериклиги ҳафталигини ўтка-
зишни таклиф этамиз.

Саноат кооперациясини чуқурлашти-
риш ва ўзаро савдони рағбатлантириш 
мақсадида ШҲТ мамлакатлари мах-
сус иқтисодий зоналари альянсини ту-
зиш тарафдоримиз. Биз келгуси йилда 
Самарқандда «Ўзбекистон – ШҲТ» са-
ноат зонаси базасида махсус зоналар 
администрациялари раҳбарларининг 
биринчи учрашувини ўтказишга тайёр-
миз.

Яна бир чора-тадбир сифатида ҳар 
йили ШҲТ йирик савдо ярмаркасини ўт-
казишни, унинг асосида ягона электрон 
платформа яратишни таклиф этамиз.

Биз қабул қилаётган Минтақалараро 
савдони ривожлантириш бўйича қўшма 
ҳаракатлар режаси ҳам бунга ёрдам бе-
ради.

Яна бир муҳим масалага эътиборин-
гизни қаратмоқчиман.

Шуни тан олиш керакки, мамлакат-
ларимиз қишлоқ хўжалиги ва озиқ-
овқат маҳсулотларининг йирик ишлаб 
чиқарувчилари, экспорт ва импорт қи-
лувчилари бўлишига қарамасдан, ШҲТ 
доирасида озиқ-овқат хавфсизлиги 
масалалари бўйича ҳали жиддий ҳам-
жиҳатликни йўлга қўя олмадик.

Давлатларимиз салоҳияти ички бо-
зорларни бошоқли экинлар, чорвачилик 
ва мева-сабзавот маҳсулотлари, асосий 
озиқ-овқат турлари ҳамда зарур ўғитлар 
билан мунтазам таъминлаш имконини 
беради. Бундан ташқари, биз ушбу му-
аммони глобал даражада ҳал қилишга 
ҳисса қўшишимиз керак.

Шу муносабат билан Озиқ-овқат 
хавфсизлигини таъминлашнинг умумий 
тамойиллари ва ёндашувларини ишлаб 
чиқиш зарур, деб ҳисоблаймиз. Ушбу ҳуж-
жатда мавжуд норматив-ҳуқуқий базани 
яқинлаштириш, биргаликда тадқиқотлар 
ўтказиш ва янгиликларни жорий этиш 
бўйича аниқ чора-тадбирларни назарда 
тутиш муҳим аҳамиятга эга.

Бундан ташқари, қишлоқ хўжалиги 
экинларини етиштириш ва қайта ишлаш 
дастурларига, тўғридан-тўғри ўзаро таъ-
минотнинг мувофиқлаштирилган схе-
маларини шакллантиришга, юқори си-
фатли ва арзон озиқ-овқат маҳсулот-
ларини етказиб бериш учун самарали 
логистика, «яшил» ва экспресс-йўлак­
ларни ташкил этишга жиддий эътибор 
қаратиш лозим.

Ушбу ҳаётий масалаларни кенг муҳо-
кама қилиш мақсадида келгуси йили 
Озиқ-овқат хавфсизлиги бўйича халқаро 
конференция ўтказишни таклиф этамиз.

Ҳурматли ҳамкасблар!
Бугун биз ШҲТнинг Ўзаро боғлиқ-

ликни мустаҳкамлаш ва самарали транс-
порт йўлакларини яратиш концепция-
сини қабул қилмоқдамиз.

Концепциянинг асосий қоидала-
рини амалиётга татбиқ этиш мақсадида 
Бирлашган Миллатлар Ташкилотининг 
қўллаб-қувватлаши остида Тошкент 
шаҳрида Минтақалараро ўзаро боғлиқ-
лик марказини ташкил этишни таклиф 
қиламиз.

Шунингдек, саммит доирасида Хитой 
– Қирғизистон – Ўзбекистон темир йўли 
қурилиши тўғрисида уч томонлама би-
тимнинг имзоланишини ҳам тарихий 
воқеа, деб ҳисоблаймиз.

Сизларни стратегик жиҳатдан яна бир 
муҳим лойиҳа – Термиз – Мозори-Ша-
риф – Кобул – Пешовар темир йўли ко-
ридори қурилишини ҳам қўллаб-қувват-
лашга чақирамиз.

Ушбу икки лойиҳанинг амалга оши-
рилиши ўзаро боғлиқликни мустаҳкам-
лаш, ўзаро савдо ва инвестицияларни 
кўпайтириш, умуман олганда, Ташкило-
тимиз маконида барқарор иқтисодий 
ўсишни таъминлаш учун кенг имконият-
лар очади.

Транспорт ва коммуникациялар соҳа-
сидаги барча истиқболли лойиҳаларни 
биз келгуси йили Ўзбекистонда ШҲТ би-
ринчи транспорт форуми доирасида 
муҳокама қилишимиз мумкин бўлур эди.

Кун тартибидаги экологик муаммолар 
алоҳида долзарблик касб этмоқда.

Бугун Иқлим ўзгаришига муноса-
бат бўйича қўшма баёнот қабул қилиш 
орқали ШҲТ ушбу хавф-хатар ва таҳдид­
ларга қарши курашишда бирдамликни 
намоён этмоқда.

Шу билан бирга, барчамиз учун ҳаё­
тий ўта муҳим бўлган ушбу соҳада ама-
лий ҳамкорликнинг янги механизмлари 
ва шакллари зарурдир.

Биз ўз таркибида сиёсатчиларимиз, 
жамоат арбоблари, олимлар ва эксперт-
экологлар, бизнес вакилларимизни бир-
лаштира оладиган ШҲТ Иқлим кенга-
шини тузишни таклиф қиламиз.

Бундай формат иқлимга мослашиш 
лойиҳаларини илгари суриш, чўлла-
нишга ва тупроқ деградациясига қарши 
курашиш, сувни тежайдиган технология-
ларни жорий этишдаги ҳамкорлик сама-
радорлигини оширишга имкон беради.

Бу масала Орол денгизи эколо-
гик фожиасининг ҳалокатли оқибатла-
рини бартараф этиш нуқтаи назаридан 
алоҳида долзарб аҳамиятга эга.

Хавфсизлик соҳасидаги самарали 
ҳамкорлик ШҲТ ривожланишининг 
муҳим шартидир. Янги реаллик шарои-
тида мамлакатларимиз ҳуқуқ-тартибот 
идоралари ва махсус хизматлари фаоли-
ятини мувофиқлаштиришни мустаҳкам-
лаш долзарб масала ҳисобланади.

ШҲТ минтақавий аксилтеррор тузил-
маси самарадорлигини ошириш, жум-
ладан, хавфсизликка таҳдид ва хавф-ха-
тарлардан огоҳлантириш ва уларга тез-
корликда муносабат билдиришга оид 
шартномаларимиз асосида ушбу тузил-
манинг фаолиятини такомиллаштириш-
нинг аллақачон мавриди келган.

Мамлакатларимиздаги вазиятни баҳо-
лаш ва бугунги воқеликни ҳисобга олган 
ҳолда мажмуавий қарорлар қабул қилиш 
учун Минтақавий аксилтеррор тузилмаси 
кенгашининг йиллик сайёр йиғилишлари 
амалиётини йўлга қўйиш муҳимдир.

Радикализмнинг ўсиб бориши 
хавфли тенденцияга айланмоқда. 
Ёшларнинг экстремистик ташкилот-
ларга жалб этилишига йўл қўймаслик, 
турли носоғлом мафкураларга қарши 
барқарор иммунитетни шакллантириш 
бўйича комплекс амалий чора-тадбир-
лар қабул қилиниши мақсадга муво-
фиқ, деб ўйлаймиз.

Шунингдек, кўп жиҳатдан аллақачон 
замонавий ҳаётни белгилаётган хавфсиз 
ахборот-коммуникация технологияла-
рини ривожлантириш масалаларига ҳам 
эътибор қаратишни истар эдим.

Фақат кучларни бирлаштириш 
орқали, бир пайтнинг ўзида, ахборот ма-
конидаги таҳдидларни камайтира бор-
ган тақдирдагина биз рақамлаштириш 
афзалликларидан тўла фойдалана оли-
шимиз мумкин.

Кибержиноятчиликка қарши кура-
шиш учун қўшма платформани яратиш 
вазифаси тобора долзарб бўлиб бор-
моқда.

Афғонистонда тинчлик ўрнатилиши 
ва унинг ижтимоий-иқтисодий тиклани-
шига кўмаклашиш, бу борадаги ишларни 
мувофиқлаштиришни кучайтириш ШҲТ-
нинг энг устувор йўналишларидан бўлиб 
қолиши лозим.

Ушбу масалада яқинда бўлиб ўтган 
Тошкент конференциясини қўллаб-қув-
ватлаганликлари учун ҳамкасбларимга 
алоҳида миннатдорлик билдиришни ис-
тар эдим.

Мазкур анжуманда афғон делегация­
си, кўплаб давлатлар ва халқаро ташки-
лотларнинг, жумладан, ШҲТ вакиллари-
нинг иштироки жаҳон ҳамжамиятининг 
ушбу мамлакат билан ҳамкорлик бўйича 
мувофиқлаштирилган ёндашувларини 
ишлаб чиқишга бўлган интилишини тас-
диқлайди.

Шуни таъкидлашни истардимки, 
афғон халқи яхши қўшничилик ёрда-
мимизга ҳар қачонгидан ҳам кўпроқ 
муҳтождир. Биз ўтмишдаги хатоларни 
такрорламаслигимиз ва Афғонистонни 
унинг муаммолари билан ёлғиз қолдир-
маслигимиз лозим.

Санкциялар сиёсатининг кучайтири-
лиши ва Афғонистоннинг ҳозирги ҳуку-
мати янада яккаланиши муқаррар ра-
вишда мамлакат ичида радикаллашув­
нинг кучайишига олиб келади ва уни 
террорчилик ташкилотлари учун плац­
дармга айлантиради.

Шу боис биз Афғонистон муваққат 
ҳукумати томонидан илгари қабул қи-
линган, шу жумладан, аёллар ва бола-
лар ҳуқуқлари соҳасидаги халқаро маж-
буриятларини бажариши бўйича Кобул 
билан конструктив алоқаларни ривож­
лантириш тарафдоримиз.

Бундан ташқари, Афғонистонни гума-
нитар қўллаб-қувватлаш бўйича махсус 
фондни бизнинг мазкур мамлакатга че-
гарадош бўлган Термиз шаҳрида – у ер-
даги мавжуд транспорт-логистика ха-
бининг замонавий инфратузилмасидан 
фойдаланган ҳолда, биргаликда таъсис 
этишни таклиф қиламиз.

Фонд маблағлари ушбу мамлакатдаги 
ижтимоий инқирозни бартараф этиш, 
ёшлар учун таълим дастурлари ва соғ-
лиқни сақлаш соҳасидаги лойиҳаларни 
амалга оширишга йўналтирилади.

Ҳурматли саммит иштирокчилари!
Маданий-гуманитар алоқалар 

анъанавий равишда ҳамкорлигимиз-
нинг мустаҳкам асосини шакллантиради. 
Халқларимиз ўртасидаги мустаҳкам 
дўстлик ва бир-бирини ўзаро тўғри ту-
шуниш ШҲТ минтақасидаги тинчлик ва 
кенг қамровли шерикликнинг гарови-
дир.

Бугун қабул қилинаётган Узоқ муд-
датли яхши қўшничилик, дўстлик ва ҳам-
корлик тўғрисидаги шартномани амалга 
ошириш бўйича комплекс режа айнан 
шу мақсадларга қаратилган.

Маданиятлар хилма-хиллигини ҳур-
мат қилиш тамойилига таянган ҳолда, 
Ташкилотимиз миллионлаб одамларга 
маданиятлараро мулоқот ва ўзаро ал-

машувнинг янги имкониятлари эшикла-
рини очиб беради.

ШҲТ доирасида университет рек-
торлари форуми, маданият ва туризм 
кунлари, қўшма спорт тадбирлари ва 
универсиадалар сингари қўшимча 
форматларни таъсис этиш зарур, деб ҳи-
соблайман.

Шуни қайд этишни истардимки, 
замонавий технологиялар бизга 
маданиятлараро мулоқотнинг рақамли 
платформаларини ишга тушириш имко-
нини беради.

Бу – виртуал музейлар ва ижодий кўр-
газмалар, илмий видеоконференциялар 
бўлиб, улар аҳоли, жумладан, ёшларни 
бундай лойиҳаларга фаол жалб қилиш 
орқали халқларимизнинг янада яқинла-
шишига кўмаклашади.

Ўзаро туристик оқимларни кўпайти-
риш, сайёҳлик соҳасида қўшма дастур-
лар ва лойиҳаларни амалга ошириш ҳам 
шу мақсадга йўналтирилади.

Ушбу устувор йўналишдаги ҳамкор-
лигимизни фаоллаштириш учун келгуси 
йилни «ШҲТ маконида туризмни ривож­
лантириш йили» деб эълон қилишни 
таклиф этаман.

Ишончим комилки, бугун қабул қи-
линаётган Туризм соҳасида ҳамкорлик 
тўғрисидаги битим биргаликдаги ишла-
римиз учун зарур ҳуқуқий замин яра-
тади.

Қадрли дўстлар!
Самарқанд қадим-қадимдан 

Шарқий Осиёдан то Шимолий Африка, 
Яқин Шарқ ва Европагача бўлган ма-
конда яшайдиган халқлар ўртасида 
маънавий, иқтисодий, маданий ва ил-
мий алмашувларнинг маркази бўлиб 
келган. Асрлар давомида бу ерда турли 
цивилизациялар вакиллари ўртасида 
самарали мулоқотнинг ўзига хос мада-
нияти яралган.

Самарқанд – биз ШҲТни тузишда 
асос қилиб олган бағрикенглик ва турли 
халқларнинг анъана ва қадриятларига 
ҳурмат тамойиллари асрлар давомида 
ҳаётга татбиқ этилган жонли намунадир.

Ҳозирги кунда геосиёсий рақобат, 
мафкуравий зиддият ва баҳслардан холи 
бўлган бундай мулоқот фавқулодда за-
рурдир.

Шу боис бугун Ўзбекистон шерик­
ларга умумий хавфсизлик ва фаровон-
лик йўлидаги Самарқанд бирдамлиги та-
шаббусини тақдим этишдан мамнундир.

Бу ташаббуснинг мақсади – бизнинг 
умумий келажагимизга бефарқ бўлма-
ган, ихтилофларга қарамасдан келишил-
ган ёндашувлар ва қарорларни излашга 
тайёр, «Самарқанд руҳи» тамойилла-
рига ҳамфикр бўлганларнинг барчасини 
глобал цивилизациялараро мулоқотга 
жалб қилишдир.

Унинг амалий ижросига доир маса-
лаларни сиёсий етакчилар, жамоатчи-
лик, ишбилармонлар, академик ва экс-
перт доираларининг нуфузли вакиллари 
иштирокида келгуси йили Самарқанд 
халқаро форумида биргаликда кўриб 
чиқишни таклиф этамиз.

Биз тез фурсатларда барча шерикла-
римизга тақдим этадиган сермазмун Ҳа-
ракатлар дастури форум ишининг асоси 
бўлади. Сизларнинг кенг қўллаб-қувват-
лашингизга ва ташаббусимизни тарғиб 
қилишдаги иштирокингизга умид қила-
ман.

Ҳурматли йиғилиш иштирокчилари!
Сўзимнинг якунида Ўзбекистон раис-

лигидаги мақсадларга эришишда фаол 
кўмаклашганингиз учун барчангизга яна 
бир бор самимий миннатдорлик билди-
ришга ижозат бергайсиз.

Ишончим комилки, бугун қабул қили-
наётган ҳужжатлар ва қарорлар мамла-
катларимиз ва халқларимиз тараққиёти 
ҳамда фаровонлиги йўлида минтақа-
вий ва глобал хавфсизликни таъминлаш 
мақсадида Шанхай ҳамкорлик ташки-
лоти янада изчил ривожланишига ҳамда 
Ташкилотимиз нуфузининг юксалишига 
муносиб ҳисса бўлиб қўшилади.

Эътиборингиз учун раҳмат.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ШАНХАЙ ҲАМКОРЛИК 
ТАШКИЛОТИГА АЪЗО ДАВЛАТЛАР РАҲБАРЛАРИ 

КЕНГАШИНИНГ МАЖЛИСИДАГИ НУТҚИ

Самарқанд саммити кун тартибига муво-
фиқ, давлат раҳбарлари ШҲТ доирасидаги ҳам-
корликнинг бугунги ҳолати ва истиқболларини 
муҳокама қилдилар, минтақада юзага келаёт-
ган сиёсий ва иқтисодий вазиятни ҳисобга ол-
ган ҳолда минтақавий ва халқаро аҳамиятга 
молик долзарб масалалар юзасидан фикр ал-
машдилар.

Президент Шавкат Мирзиёев ўз нутқида Ўз-
бекистоннинг 2021-2022 йилларда ШҲТга ра-
ислиги натижалари юзасидан ахборот берди. 
Қайд этилганидек, бу даврда 80 дан ортиқ йи-
рик тадбир ўтказилди. Пандемиянинг мураккаб 
оқибатлари ва янги хавф-хатарларга қарамай, 
Ўзбекистоннинг ШҲТга раислиги режаси тўлиқ 
бажарилди.

Саммитда имзолаш учун салмоқли ҳужжат-
лар тўплами – 40 дан зиёд битим ва қарорлар 
тақдим этилди. Уларда ШҲТ давлатларининг 
ўзаро боғлиқликни мустаҳкамлаш, саноат коо­
перацияси, «яшил» иқтисодиёт, рақамлашти-
риш, савдо каби энг муҳим ва истиқболли йўна-
лишларда ҳамкорлик қилишга доир умумий 
ёндашувлари акс этган.

Президентимиз ШҲТ тарихан қисқа даврда 
минтақавий ва глобал жараёнларнинг таъсир-
чан иштирокчисига айланганини таъкидлади. 
Хавфсизлик ва иқтисодий ўсишнинг муҳим 
омили сифатида, ташкилотнинг барқарор-
лаштирувчи роли кучайиб бормоқда.

Давлатимиз раҳбари ШҲТнинг блокларга 
қўшилмаслик мақомини, очиқлик ва кенг ҳам-
корликка қаратилган руҳини сақлаш, муроса, 
тенг ҳуқуқлилик ва ўзаро ҳурмат принципла-
рига амал қилиш зарурлигини алоҳида таъкид­
лади.

Шуларни ҳисобга олиб ҳамда ШҲТ доира-
сидаги кўп қиррали шерикликнинг самарали 
тажрибасига таяниб, давлатимиз раҳбари яқин 
йилларда ҳамкорликнинг асосий йўналишла-
ридаги устувор вазифаларни ҳал этишга доир 
аниқ таклиф ва амалий ташаббусларни илгари 
сурди.

Хусусан, ШҲТ фаолиятини бугунги воқеликка 
мослаштириш, иқтисодиёт, савдо ва инвести-
ция соҳаларида ҳамкорлик қилиш, транспорт 
жиҳатидан ўзаро боғлиқликни мустаҳкамлаш, 
экология масалалари, маданий-гуманитар 
алоқаларга тўхталиб ўтилди. Хавфсизлик муам-
молари ва Афғонистондаги вазиятни тартибга 
солишга алоҳида эътибор қаратилди.

Президентимиз ШҲТ келажаги ва мамла-
катларимиз ривожи кўп жиҳатдан баҳамжиҳат 
ва самарали ишлашга боғлиқ эканини таъкид­
лади. «Биз биргаликда минтақавий ва глобал 
хавфсизликни таъминлаш мақсадида, мамла-
катларимиз ҳамда халқларимиз тараққиёти ва 
фаровонлиги йўлида ташкилотни янги марра-
ларга олиб чиқишга қодирмиз», – дея ишонч 
билдирди Шавкат Мирзиёев.

Аъзо давлатлар етакчилари ўз чиқишларида 
ШҲТ доирасидаги ҳамкорликни янада ривож­
лантиришнинг долзарб масалаларига, минтақа-
вий ва халқаро хавфсизлик муаммоларига тўх-
талиб ўтдилар. Самарқанд саммити алоҳида, та-
рихий аҳамиятга эга экани қайд этилди.

ШҲТ Давлат раҳбарлари кенгаши мажлиси 
кузатувчи мамлакатлар, фахрий меҳмонлар, 
халқаро ва минтақавий ташкилотлар раҳбар-
лари иштирокида кенгайтирилган таркибда да-
вом этди.

Саммит бундай кенг форматда – 14 та мам-
лакат етакчилари иштирокида биринчи марта 
ўтмоқда.

Ўзбекистон Президенти Шавкат Мирзиёев 
раислигида ўтган Давлат раҳбарлари кенгаши-
нинг кенгайтирилган таркибдаги мажлисида 
Ташкилотга аъзо мамлакатлар ва унинг тузил-
малари етакчилари билан бирга ШҲТ ҳузури-
даги кузатувчи давлатлар раҳбарлари ва сам-
митнинг фахрий меҳмонлари – Беларусь Рес­
публикаси Президенти Александр Лукашенко, 
Эрон Ислом Республикаси Президенти 
Иброҳим Раисий, Мўғулистон Президенти 
Ухнаагийн Хурэлсух, Туркия Республикаси Пре-
зиденти Режеп Таййип Эрдоған, Озарбайжон 
Республикаси Президенти Илҳом Алиев ва Турк­
манистон Президенти Сердар Бердимуҳаме-
дов ҳамда халқаро ва минтақавий ташкилотлар 
раҳбарлари, шу жумладан, БМТ Бош котиби-

нинг ўринбосари Розмари ДиКҳарло қатнашди.
Президент Шавкат Мирзиёев ўз нутқида 

Ташкилотга Ўзбекистон раислиги даврида ШҲТ 
доирасида ахборот-коммуникация технология­
лари, озиқ-овқат хавфсизлиги ва камбағал-
ликни қисқартириш каби соҳалардаги ҳамкор-
ликнинг янги формат ва механизмлари ишга ту-
ширилганини таъкидлади.

Иқтисодиёт, саноат, инновациялар, туризм, 
соғлиқни сақлаш, халқ дипломатияси, гендер 
тенглиги ва аёллар тадбиркорлигини илгари 
суриш борасидаги долзарб масалалар бўйича 
форумлар, конференциялар ва бошқа тадбир-
лар ўтказилди.

Мамлакатимиз етакчиси ШҲТ доирасидаги 
кўп қиррали ҳамкорликнинг долзарб масала-
лари юзасидан аниқ таклифлар ва амалий та-
шаббусларни илгари сурди.

Энг аввало, ташкилотнинг блокларга қўшил-
маслик мақомини ва очиқлигини, кенг халқаро 
ҳамкорликка йўналтирилганини сақлаб қолиш, 
хавфсизликнинг яхлитлик тамойилига риоя қи-
лиш муҳимдир. Марказий Осиё бундан буён 
ҳам ШҲТнинг «географик ядроси» бўлиб қо-
лиши керак.

«Шанхай руҳи» тамойиллари асосида бир-
дамлик, ўзаро қўллаб-қувватлаш ва шерик­
ликни мустаҳкамлаш яна бир асосий вазифа 
ҳисобланади. «Биз фақат шу йўл билангина 
ШҲТ минтақасида тинчлик, барқарорлик ва фа-
ровонликни таъминлашимиз мумкин», деди 
Шавкат Мирзиёев.

Ушбу принципиал ёндашувлардан келиб 
чиқиб ва бугунги халқаро вазиятни ҳисобга 
олган ҳолда, давлатимиз раҳбари ШҲТни 2040 
йилгача Ривожлантириш стратегиясини тайёр-
лаш таклифини билдирди. Ушбу дастурий ҳуж-
жат кўп қиррали ҳамкорликнинг барча жабҳа-
ларини қамраб олиш, ШҲТни узоқ муддатли 
ривожлантиришнинг устувор йўналишларини 
белгилаб беришга қаратилган.

Иқтисодиёт, савдо ва инвестиция соҳала-
ридаги ҳамкорликнинг амалий таъсирчанли-
гини ошириш муҳимлиги қайд этилди. Шу мақ-
садда ШҲТнинг янги иқтисодий мулоқотини 
йўлга қўйиш, Ўзбекистонда ШҲТ минтақалари-
нинг бизнес шериклиги ҳафталигини ўтказиш, 
аъзо мамлакатларнинг махсус иқтисодий зо-
налари альянсини тузиш, ҳар йили ШҲТ йирик 
савдо ярмаркасини ўтказиш ва унинг негизида 
ягона электрон платформа яратиш таклифлари 
илгари сурилди.

Жаҳондаги озиқ-овқат хавфсизлиги инқи-
рози ШҲТда бу борада фаол ҳамкорлик қи-
лишни тақозо этмоқда. Шундан келиб чиқиб, 
Ўзбекистон Президенти озиқ-овқат хавфсиз-
лигини таъминлашнинг умумий тамойиллари 
ва ёндашувларини ишлаб чиқиш ва келгуси 
йилда Ўзбекистонда озиқ-овқат хавфсизлиги 
бўйича халқаро конференция ўтказиш такли-
фини билдирди.

ШҲТ маконида транспорт жиҳатидан 
ўзаро боғлиқликни кучайтириш зарурли-
гига эътибор қаратилиб, Бирлашган Мил-
латлар Ташкилотининг қўллаб-қувватлаши 
остида Тошкент шаҳрида Минтақалараро 
ўзаро боғлиқлик марказини ташкил этиш 
ташаббуси илгари сурилди.

Шавкат Мирзиёев Саммит доирасида «Хи-
той – Қирғизистон – Ўзбекистон» темир йўли 
қурилиши тўғрисида уч томонлама битим им-
золанганини тарихий воқеа сифатида баҳолаб, 
иштирокчиларни стратегик жиҳатдан яна бир 
муҳим лойиҳа – «Термиз – Мозори-Шариф – 
Кобул – Пешовар» темир йўли қурилишини ҳам 
қўллаб-қувватлашга чақирди.

Шу ва бошқа масалаларни муҳокама қилиш 
учун Ўзбекистон ШҲТнинг Биринчи транспорт 
форумини ўтказиш ва унинг якунида Қўшма ҳа-
ракатлар режасини ишлаб чиқишга тайёрлиги 
айтилди.

Давлатимиз раҳбари экологик таҳдид ва ха-
тарлар ортиб бораётганини таъкидлаб, ШҲТ-
нинг Иқлим кенгашини тузишни таклиф этди. 
Ушбу механизм «яшил» тараққиёт, чўлланиш ва 
тупроқ таназзулига қарши курашиш, экологик 
лойиҳалар, шу жумладан, Оролбўйи учун инно-
вацион ечимлар ва молиявий маблағлар жалб 
қилишга кўмаклашади.

Хавфсизлик соҳасидаги ҳамкорликка 
алоҳида эътибор қаратилди. Ўзбекистон Пре-
зиденти бу борадаги устувор вазифалар қато-

рида мамлакатларимиз ҳуқуқ-тартибот идора-
лари ва махсус хизматлари фаолиятини муво-
фиқлаштиришни кучайтириш, хавфсизликка 
таҳдид ва хатарларнинг олдини олиш ҳамда 
уларга тезкорликда жавоб қайтариш бўйича 
ШҲТ МАТТ фаолияти самарадорлигини оши-
риш зарурлигини қайд этди.

Шу билан бирга, ёшларнинг экстремистик 
ташкилотларга жалб этилишига йўл қўймаслик, 
турли носоғлом мафкураларга қарши барқарор 
иммунитетни шакллантириш бўйича комплекс 
чора-тадбирлар қабул қилиш таклиф этилди. 
Дунёда радикализмнинг ўсиши хавфли тенден-
цияга айланаётган ҳозирги шароитда бу ай-
ниқса муҳимдир.

Давлатимиз раҳбари афғон халқи яхши қўш-
ничилик ёрдамига ҳар қачонгидан ҳам кўпроқ 
муҳтож экани, ўтмишдаги хатоларни такрорла-
маслик кераклигини таъкидлади.

Шу муносабат билан Термиз шаҳридаги 
транспорт-логистика хабининг замонавий ин-
фратузилмасидан фойдаланган ҳолда Афғонис­
тонни гуманитар қўллаб-қувватлаш бўйича мах-
сус фонд таъсис этиш таклиф қилинди.

Президент Шавкат Мирзиёев маданий-гу-
манитар алоқалар анъанавий равишда ҳамкор-
лигимизнинг мустаҳкам асоси эканини таъкид­
лади. Маданиятлар ва анъаналар хилма-хил-
лигини ҳурмат қилиш миллионлаб одамларга 
дўстона мулоқот ва ўзаро алмашувнинг янги 
имкониятларини очиб беради.

Шу маънода, давлатимиз раҳбари ШҲТ дои-
расида университет ректорлари форуми, мада-
ният ва туризм кунлари, қўшма спорт тадбир-
лари ва универсиадалар каби ҳамкорликнинг 
қўшимча форматларни яратишга чақирди. Ма-
даниятлараро мулоқотнинг рақамли шакллари: 
виртуал музейлар ва ижодий кўргазмалар, ил-
мий конференциялар ташкил этиш ташаббуси 
илгари сурилди.

Туризм соҳасидаги ҳамкорликка янги суръат 
бағишлаш учун 2023 йилни ШҲТ маконида ту-
ризмни ривожлантириш йили, деб эълон қи-
лиш таклиф этилди.

Ўзбекистон раҳбари Самарқанд қадим-қа-
димдан Шарқий Осиёдан то Шимолий Аф-
рика, Яқин Шарқ ва Европагача бўлган ма-
конда яшайдиган халқлар ўртасида маънавий, 
иқтисодий, маданий ва илмий алмашувлар-
нинг маркази бўлиб келганини таъкидлади.

Шу боис умумий хавфсизлик ва фаровон-
лик йўлида Самарқанд бирдамлиги ташаббу-
сини илгари сурди. Унинг мақсади – бизнинг 
умумий келажагимизга бефарқ бўлмаган, ихти-
лофларга қарамасдан келишилган ёндашув ва 
қарорларни излашга тайёр, «Самарқанд руҳи» 
тамойилларига ҳамфикр бўлганларнинг барча-
сини глобал мулоқотга жалб қилишдир.

Ушбу ташаббусни амалга ошириш масала-
ларини муҳокама қилиш учун келгуси йилда 
сиёсий етакчилар, жамоатчилик, ишбилар-
монлар, академик ва эксперт доираларининг 
нуфузли вакиллари иштирокида Самарқанд 
халқаро форуми ўтказилади.

Давлатимиз раҳбари нутқининг якунида Ўз-
бекистон раислигидаги мақсадларга эришишда 

фаол кўмак учун ташкилотга аъзо ва кузатувчи 
давлатларга самимий миннатдорлик билдирди.

«Ишончим комилки, бугун қабул қилинаёт-
ган ҳужжатлар ва қарорлар Шанхай ҳамкорлик 
ташкилотининг янада изчил ривожланишига 
ҳамда нуфузи юксалишига муносиб ҳисса бў-
либ қўшилади», деди Шавкат Мирзиёев.

Мажлисда аъзо давлатлар, кузатувчи мам-
лакатлар етакчилари, фахрий меҳмонлар ҳамда 
БМТ ва ШҲТ раҳбарлари сўзга чиқди.

ШҲТ Давлат раҳбарлари кенгашининг Са-
марқанд декларацияси тадбирнинг бош якуний 
ҳужжати бўлди.

Унда минтақавий барқарорлик, хавфсизлик 
ва барқарор иқтисодий ривожланишни таъ-
минлаш, транспорт алоқаларини мустаҳкам-
лаш, шунингдек, маданий мулоқотни чуқур-
лаштириш бўйича қўшма ёндашувлар белгилаб 
берилган.

Жами 44 та ҳужжат – битим, концепция, дас­
турлар ва бошқа қарорлар қабул қилинди. Бу 
ташкилот тарихида рекорд кўрсаткичдир. Жум-
ладан:

– ШҲТга аъзо давлатларнинг узоқ муддатли 
яхши қўшничилиги, дўстлиги ва ҳамкорлиги 
тўғрисидаги шартнома қоидаларини 2023-2027 
йилларда амалга ошириш бўйича комплекс ҳа-
ракатлар режаси тўғрисида;

– ШҲТга аъзо давлатларнинг ўзаро боғ-
лиқликни ривожлантириш ва самарали транс-
порт йўлакларини яратиш бўйича концепция­
си тўғрисида;

– «ШҲТнинг эзгу ният элчиси» фахрий ун-
вони тўғрисидаги низом тўғрисида;

– ШҲТга аъзо давлатларнинг ўзаро ҳи-
соб-китобларида миллий валюталар улушини 
босқичма-босқич ошириш бўйича «йўл хари-
таси» тўғрисида;

– Эроннинг ШҲТга аъзо давлат мақомини 
олиш учун мажбуриятлари тўғрисидаги мемо-
рандум имзолангани тўғрисида;

– Беларусь Республикасини ШҲТ аъзолигига 
қабул қилиш жараёнини бошлаш тўғрисида;

– Мальдив Республикаси, Баҳрайн, Бирлаш-
ган Араб Амирликлари, Мьянма Иттифоқи Рес­
публикаси, Қувайт Давлатига ШҲТнинг мулоқот 
бўйича шериги мақомини бериш тўғрисида;

– Варанаси шаҳрини (Ҳиндистон) 2022-2023 
йилларда ШҲТнинг туризм ва маданий пой-
тахти деб эълон қилиш тўғрисида;

– ШҲТ котибияти ва Таълим, фан ва мада-
ният масалалари бўйича БМТ (ЮНЕСКО) ўрта-
сида меморандумни имзолаш тўғрисида;

– ШҲТ Бош котибининг ташкилотнинг ўт-
ган йилги фаолияти ҳамда ШҲТ Минтақавий ак-
силтеррор тузилмаси Кенгашининг 2021 йилги 
фаолияти тўғрисидаги ҳисоботлари ҳақида;

– ШҲТ Давлат раҳбарлари кенгаши қарор-
ларининг амал қилишини бекор қилиш тўғри-
сида;

– ШҲТ фаолиятини такомиллаштириш тўғри-
сида қарорлар қабул қилинди.

Шунингдек, ШҲТ Давлат раҳбарлари кенга-
шининг:

– иқлим ўзгаришига нисбатан жавоб ҳара-
катлари тўғрисида;

– ишончли, барқарор ва диверсификация-
лашган етказиб бериш занжирларини таъмин-
лаш тўғрисида;

– глобал озиқ-овқат хавфсизлигини таъмин-
лаш тўғрисида;

– энергетик хавфсизликни таъминлаш тўғри-
сидаги баёнотлари қабул қилинди.

Бундан ташқари, тадбир доирасида қуйи-
даги ҳужжатлар имзоланди:

– Эроннинг ШҲТга аъзо давлат мақомини 
олиш учун мажбуриятлари тўғрисидаги мемо-
рандум;

– ШҲТга аъзо давлатлар ҳукуматлари ўрта-
сида туризм соҳасидаги ҳамкорлик тўғрисида 
битим;

– ШҲТга аъзо давлатлар ўртасида хизматлар 
савдоси соҳасидаги ҳамкорликнинг ҳадли асос­
лари;

– ШҲТ мамлакатларининг ваколатли орган-
лари ўртасида музей иши соҳасидаги ҳамкор-
лик тўғрисида меморандум;

– ШҲТ мамлакатларининг ваколатли орган-
лари ўртасида ўсимликлар карантини соҳаси-
даги ҳамкорлик тўғрисида битим;

– ШҲТ мамлакатларининг қайта тикланувчи 
энергия манбаларидан фойдаланиш соҳаси-
даги ҳамкорлиги дастури;

– ШҲТ мамлакатларини инфратузилмавий 
ривожлантириш дастури;

– ШҲТ мамлакатларининг ишбилармон 
доиралари ўртасидаги саноат кооперациясини 
рағбатлантириш дастури;

– Рақамли саводхонликни ривожлантириш 
бўйича ШҲТ дастури;

– ШҲТга аъзо давлатларнинг сунъий интел-
лектни ривожлантириш бўйича ҳамкорлиги 
дастури;

– ШҲТга аъзо давлатларнинг тиббиёт ташки-
лотлари ўртасида юқумли касалликларни про-
филактика қилиш ва даволаш масалаларида 
ҳамкорлик бўйича «йўл харитаси»;

– ШҲТга аъзо давлатлар ўртасида усту-
вор йўналишлардаги илмий-техник ҳамкор-
лик бўйича ҳаракатлар режаси (2022-2025 йил-
ларда);

– ШҲТда минтақа ичидаги савдони ривож­
лантириш бўйича қўшма ҳаракатлар режаси;

– ШҲТ мамлакатларининг телемедицина 
соҳасидаги ҳамкорлиги концепцияси;

– ШҲТ мамлакатларининг «ақлли» қишлоқ 
хўжалиги ва агроинновацияларни жорий этиш 
соҳасидаги ҳамкорлиги концепцияси;

– ШҲТ ва Араб давлатлари лигаси котибият-
лари ўртасида меморандум;

– ШҲТ котибияти ва Таълим, фан ва мада-
ният масалалари бўйича БМТ (ЮНЕСКО) ўрта-
сида ўзаро англашув тўғрисида меморандум;

– ШҲТ котибияти билан Осиё ва Тинч океа­
ни учун иқтисодий ва ижтимоий комиссия (ЭС-
КАТО) ўртасида ўзаро англашув тўғрисида ме-
морандум ва бошқа ҳужжатлар имзоланди.

Шу билан Ўзбекистонинг ШҲТга бу галги ра-
ислиги якунланди ва раислик илк бор Ҳиндис­
тон Республикасига ўтди.

Мажлис якунлангач, Ўзбекистон Республи-
каси Ташқи ишлар вазири Владимир Норов 
ҳамда ШҲТ бош котиби Чжан Мин иштирокида 
брифинг ўтказилди ва унда Самарқанд саммити 
натижалари, унда муҳокама этилган масалалар 
юзасидан оммавий ахборот воситалари вакил-
ларига ахборот берилди. 

Шанхай ҳамкорлик ташкилотининг Са-
марқандда ўтказилган саммити бир қа-
тор жиҳатлари билан тарихий аҳамиятга эга 
бўлди. Бу аввало, Давлат раҳбарлари кенга-
шининг пандемия бошлангандан буён ўтган 
уч йил ичида илк бор барча аъзо мамлакат-
лар етакчиларининг тўлиқ таркибда юзма-юз 
мулоқот қилгани, кузатувчи ва меҳмон мам-
лакатлар сони ошгани билан боғлиқ бўлди. 
Шунингдек, йиғилишда илк бор 40 дан ортиқ 
ҳужжат кўриб чиқилди. Ташкилотни кенгай-
тириш, янги аъзолар қабул қилиш, мулоқот 
бўйича шерик мақомини бериш юзасидан қа-
рорлар имзоланди. Муҳими, ШҲТ маконида 
бирдамлик, ҳамкорлик ва барқарорликни 
таъминлашга қаратилган муҳим ташаббуслар 
билдирилди ҳамда уларни амалга оширишга 
якдиллик билдирилди. 

Зиёдулла ЖОНИБЕКОВ,
Ғолиб ҲАСАНОВ,

ЎзА махсус мухбирлари

САМАРҚАНД САММИТИ ШАНХАЙ ҲАМКОРЛИК 
ТАШКИЛОТИ ФАОЛИЯТИДА ЯНГИ САҲИФА ОЧДИ

ЎЗБЕКИСТОН ВА ҲИНДИСТОН ЕТАКЧИЛАРИ 
СТРАТЕГИК ШЕРИКЛИКНИ ЯНАДА МУСТАҲКАМЛАШ 

ИСТИҚБОЛЛАРИНИ МУҲОКАМА ҚИЛИШДИ
<<< 1

Етакчилар ўзаро савдо ҳажми 
ошиб бораётганини эътироф этишди. 
Жорий йил бошидан буён товар айир-
бошлаш 30 фоизга ўсди. Кейинги олти 
йилда қўшма корхоналар сони 5 баро-
бар кўпайди.

IT, соғлиқни сақлаш, фармацевтика, 
қишлоқ хўжалиги ва туризм соҳала-
рида инвестиция лойиҳалари муваф-
фақиятли амалга оширилмоқда. Яқин 
йилларда ўзаро савдони 1 миллиард 
долларга етказиш режалаштирилган.

Савдо-иқтисодий, инвестициявий, 

фан ва таълим соҳаларида ҳамкорлик 
қилиш дастурларини, шунингдек, ин-
вестицияларни рағбатлантириш, ўзаро 
ҳимоя қилиш битимини тез фурсатда 
қабул қилиш ва амалга ошириш за-
рурлиги айтилди.

Икки мамлакат ҳудудлари ўртаси-
даги шериклик муносабатларини мус­
таҳкамлашга алоҳида эътибор қара-
тилди.

Ўзбекистон Ҳиндистон билан 
транспорт алоқаларини, шу жумла-
дан, «Чобаҳор» портидан фойдалан-
ган ҳолда мустаҳкамлашдан манфаат-
дор экани таъкидланди.

Маданий-гуманитар ҳамкорликни 
кенгайтириш масалалари музока-
раларнинг алоҳида мавзуси бўлди. 
Кейинги йилларда Ўзбекистонда 
Ҳиндистоннинг учта университети фи-
лиали очилди.

Биринчи «Ҳиндистон – Марказий 
Осиё» онлайн саммитининг якунлари 
юксак баҳоланди, ушбу платформа 
доирасида қабул қилинган келишув-
ларни рўёбга чиқариш муҳимлиги 
қайд этилди. Ҳиндистон томонига БМТ 
Бош Ассамблеясининг Марказий ва 
Жанубий Осиё ўртасида ўзаро боғ-
лиқликни мустаҳкамлаш тўғрисидаги 

резолюциясини қўллаб-қувватлагани 
учун миннатдорлик билдирилди.

Афғонистонга инсонпарварлик ёр-
дамини кўрсатиш ва унинг иқтисодий 
тикланишига кўмаклашиш масалалари 
юзасидан фикр алмашилди. Нарендра 
Моди Ўзбекистоннинг бу борадаги 
саъй-ҳаракатларини юқори баҳолади.

Ҳамкорликнинг устувор йўналиш­
ларида қўшма лойиҳа ва дастурларни 
илгари суриш бўйича қўшимча чора-
лар кўришга келишиб олинди.

Учрашув очиқ, самимий ва дўстона 
руҳда ўтди.

ЎзА

ЎЗБЕКИСТОН ВА ТУРКИЯ 
ПРЕЗИДЕНТЛАРИ САМАРҚАНДДА 

УЧРАШУВ ЎТКАЗДИ
<<< 1

Икки мамлакат ўртасидаги савдо кўр-
саткичларида сезиларли ўсиш кузатил-
моқда. Хусусан, ўтган йили товар айирбош­
лаш 60 фоиздан ошди. Қўшма корхоналар 
сони 2 мингдан ортди.

Биргина жорий йилнинг ўтган даврида 
ярим миллиард долларга яқин инвестиция­
лар ўзлаштирилди.

Туркия компаниялари Ўзбекистондаги 
давлат корхоналарини хусусийлаштириш 
жараёнида иштирок этишга катта қизиқиш 
билдирмоқда.

Қишлоқ хўжалиги, транспорт, электро-
техника, тўқимачилик ва чарм саноати, 

инновациялар, юксак технологиялар, ту-
ризм ва маданият соҳаларида янги қўшма 
лойиҳаларни амалга оширишга келишиб 
олинди.

Истиқболли йўналиш сифатида энерге-
тика тармоғи алоҳида қайд этилди. Кейинги 
йилларда томонлар қарийб 1 миллиард дол-
ларлик лойиҳаларни амалга оширмоқда.

Учрашувда бўлажак тадбирлар, шу 
жумладан, Самарқандда ўтказилиши режа-
лаштирилган Туркий давлатлар ташкилоти 
саммитининг режаси кўриб чиқилди.

Ўзбекистон ва Туркия Президентлари-
нинг учрашуви ҳар доимгидек самимий, 
очиқ ва дўстона руҳда ўтди.

ЎзА



4 Ishonch 2022 ЙИЛ 17 СЕНТЯБРь, шанба
№ 113 (4709)

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

www.ishonch.uz 
сайти орқали Ўзбекистон 

республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

Босишга топшириш вақти – 05:30
Топширилди – 05:40

Баҳоси келишилган нархда

Навбатчи муҳаррир:
С. Абдураҳмонов

Мусаҳҳиҳлар:
Д. Худойберганова,

Д. Равшанова

Саҳифаловчи:
Ҳ. Абдужалилов

MУАССИС:

Ҳудудлардаги 
мухбирлар:

Қорақалпоғистон
Республикаси – (+998-99) 889-90-22
Андижон вилояти – (+998-99) 889-90-23
Жиззах вилояти – (+998-99) 889-90-34
Наманган вилояти – (+998-99) 889-98-02
Навоий вилояти – (+998-99) 889-90-28
Самарқанд вилояти – (+998-99) 889-90-26
Сирдарё вилояти – (+998-99) 889-98-55
Сурхондарё вилояти – (+998-99) 889-90-32
Фарғона вилояти – (+998-99) 889-90-24
Хоразм вилояти – (+998-99) 889-98-01
Қашқадарё вилояти – (+998-99) 889-90-27

«Sharq» нашриёт-матбаа 
акциядорлик компанияси 

босмахонасида чоп  этилди. 
Корхона манзили: 

Буюк Турон кўчаси, 41-уй.

КЎЗГУ: Журналистлар «ақл чархлашди»

Ўзбекистон Журналис­
тика ва оммавий 
к о м м у н и к а ц и я -

лар университетида бў-
либ ўтган турнир қизғин 
баҳс-мунозараларга бой 
тарзда ўтди. Шахмат му-
собақаси швейцарча ти-
зимда 7 босқичдан иборат 
бўлди.

Шунингдек, мусобақа 
доирасида талабалар тур-
нири ҳам уюштирилдики, 
бу, бўлғуси журналист-
ларда шахматга бўлган қи-
зиқишни оширади.

Шундай қилиб, муро-
сасиз баҳсларда 1-ўрин 
«Қишлоқ ҳаёти» газетаси 
бош муҳаррири ўринбо-
сари Ҳабиб Темировга на-
сиб этди. 2-ўринни пой-
тахтимиздаги 54-мактаб 
маънавият тарғиботчиси 

Талъат Примов эгаллади. 
3-ўрин «Ренессанс ТВ» ка-
нали мухбири Суҳробжон 
Аввалбоевга насиб этди.

Таниқли журналист, 
ёзувчи, Олий Мажлис Қо-
нунчилик палатаси депу-
тати Хуршид Дўстмуҳам-
мад турнирда «Энг фаол 
иштирокчи», ёзувчи Шод-
мон Отабек «Энг ёши улуғ 
иштирокчи» сифатида 
эътироф этилиб, қиммат-
баҳо совғалар билан тақ-
дирланишди. Шунингдек, 
мусобақада фаол ишти-
рок этган Дилобар Мама-
това ва Ёқутхон Эркабоева 
ҳам муносиб тақдирланди. 
Турнирнинг энг қизиқарли 
ўйин кўрсатган иштирок-
чиси, энг ёш иштирокчи-
ларига ҳам эсдалик совға-
лари топширилди.

Байрамона тарзда ўт-
ган мусобақалар жараё-
нида университетда таҳ-
сил олаётган талабалар 
билан устоз журналистлар 
дилдан суҳбатлашди. Касб 
маҳоратининг сир-асрор-
лари хусусида фикрлашди. 
Тадбир давомида соҳир 
овоз соҳиби Шуҳрат Дарё 
ижодкорларга ўз куй-қў-
шиқларини армуғон этди.

Турнирда ғолибликни 

тантана қилган журна-
листларга қимматбаҳо 
совғалар топширилди.

Дарвоқе, ўша куни му-
собақадан сўнг бир пиёла 
чой устида бугунги жур-
налистика, «обуна»нинг 
аҳволи, матбуотга дўсту 
қадрдонлар ҳақида ҳам 
гурунг қизиди.

Алижон АБДУРАҲМОНОВ
«ISHONCH» 

Мана биз кўрдик, ўтган беш йил 
ичида экология соҳасидаги 
жазолар кучайтирилди, ай-

ниқса, дарахтларни кесиб юбориш 
ҳолатлари бўйича. Лекин бу самара 
бердими? Йўқ, кутилган самарани 
кўрмадик. Дарахтларни ноқонуний 
кесганлик учун Жиноят кодексининг 
198-моддасидаги жазолар ким учун 
таъсирчан, ким учун у қадар таъ-
сирли эмаслигини ўйлаб кўрдикми? 
Сиз ўғрилик қилгани ёки гиёҳванд 
моддаларни ўтказгани учун қамалган 
инсонларни жуда кўп кўргансиз ёки 
эшитгансиз, тўғрими, лекин дарахт-
ларни қирғин қилган бирорта одам-
нинг қамалгани ҳақида эшитганми-
сиз? Эшитмагансиз!

Жиноят кодексининг 198-модда-
сидаги жазолар оддий инсонларни, 
яъни ўртаҳол ва камбағал инсон-
ларни қўрқитиши, уларга таъсир 
қилиши мумкиндир, лекин пулга 
кўмилган ҳамда дарахткушлик ор-
тида турган сохта тадбиркорларни 
чўчита олмайди. Чунки бу модда-
нинг 4-қисмида агар зарар 3 карра 
миқдорида қопланса, озодликни 
чеклаш ва озодликдан маҳрум қи-
лиш жазоси қўлланилмаслиги ай-
тилган. Ҳамма гап шунда.

Ўлимдан бошқа ҳамма нарса-
нинг иложи бор, деб ҳисобловчи 

ўша Чилонзор ёки Учтепадаги да-
рахтларни қирғин қилган ва аслида 
сояда юрувчи «тадбиркор»нинг 
нима, ҳисоб-китоби йўқ деб ўйлай-
сизми? Ундай эмас, уларнинг барча 

режалари, барча ҳисоб-китоблари 
пухта бўлган, улар жамоатчилик ҳо-
зиргидек талвасага тушишини ҳам 
олдиндан ҳисобга олган. Фақат улар 
«риск»лар устида бош қотирган, 
яъни уларга қанча зарар бўлишию, 
қанча фойда бўлиши ҳақида ўйла-
ган холос. Якун барибир даромад 
билан тугашига кўзи етиб, бир кун-
даёқ йўқ қилиб қўя қолган дарахт-
ларни.

Тасаввур қилинг, «уддабурон» 
тадбиркор пойтахтнинг марка-
зий ҳудудидан 30 сотих жойга ҳо-
кимнинг қарорини чиқартириб, 
ҳудудни ўраб олган, бу ерда кўп 
этажли хонадонлар қуриб сотишни 
режа қилган. Кутилаётган даромад 
50 млрд. сўм. Бироқ бу ерда 60 та 
«бош оғриқ», яъни 60 та кўп йиллик 
дарахт бор. Шу жойида плюс-ми-
нуслар солиштирилади: морато-
рий бор, дарахтлар кесилса, таби-
атга 500 миллион сўм зарар ҳисоб­
ланади ва компаниянинг қўғирчоқ 
раҳбарига ЖКнинг 198-моддаси би-
лан иш очилади ва у уч йилгача қа-
малиб кетиши мумкин. 

Бироқ бу зарар 3 баробар қилиб, 
яъни 1,5 миллиард қилиб тўланса, 
ҳеч ким қамалмайди, озодликдан 
чеклаш ҳам берилмайди, 60 млн. 

сўмгача жарима ёки 3 йилгача ахлоқ 
ишлари берилиши мумкин. Бўлди, 
тадбиркорни бошқа ҳеч нарса қи-
зиқтирмайди, киприк қоқмай ўша 
60 та дарахтни бир кечада кестириб, 
қўпориб ташлайди.

Чунки унинг бу «операция»дан 
кўрадиган зарари 1,5 миллиард сўм-
дан салгина ошса, якунда олади-
ган фойдаси 48 миллиард бўлади. 
Бундай вазиятда у барибир якунда 
унга фойда келтирадиган қонун­
бузилиш вариантини танлайди. Аф-
суски, айни пайтда тизим мана шун-
дай ишламоқда.

Бунақаси ҳали бўлмаган…
Ижодкорлар шахмат баҳсида:

Ўзбекистон Республикаси мустақиллигининг 31 йиллиги муносабати 
билан Ўзбекистон журналистлар уюшмасининг Тошкент шаҳар бў-
лими, Журналистика ва оммавий коммуникациялар университети 
ҳамда «Китоб маркази – китоб дунёси» тармоқ савдо маркази ҳам-
корлигида пойтахтда яшаб ижод қилаётган журналистлар ўртасида 
шахмат мусобақаси ўтказилди. «Ishonch» ва «Ishonch-Доверие» газе-
талари таҳририяти ҳам ўз ҳиссасини қўшган мазкур мусобақада 30 
нафарга яқин ҳаваскор шахматчи қатнашди.

Ак,л 
чирог-и

Эшитсин, кимнинг гар бўлса қулоғи,
Айтиб қўяй, гапимнинг йўқ бироғи,
Заковот деганнинг қайнар булоғи,
Шахмат бу – ақлнинг машъали, чироғи!

Билиб қўй, жасоратли ўйнайди уни,
Ақли бутун, фаросатли ўйнайди уни,
Зўр бардошли, қаноатли ўйнайди уни,
Шахмат бу – ақлнинг машъали, чироғи!

Озод  Шарофиддин дона сурди,
Эркин Воҳидов  устоз дадил юрди,
Сайди Умиров-чи  қўрқмасдан урди,
Шахмат бу – ақлнинг машъали, чироғи!

Асрор Мўмин деган мот бўлганча йўқ,
Хуршид Дўстмуҳаммад мот бўлганча йўқ,
Фармон Тошев ҳамки мот бўлганча йўқ,
Шахмат бу – ақлнинг машъали, чироғи!

Ўзбегим дунёни забт этиб олди,
Америка, Европа хўп ўйга толди,
Ҳинду Хитой ҳайратда қолди,
Шахмат бу – ақлнинг машъали, чироғи!

Гапни  чўзманг, ака, унча узоққа,
Барибир туширар сизни тузоққа,
Манман деган чиқсин Абдураззоққа,
Шахмат бу – ақлнинг машъали, чироғи!

Абдураззоқ 
ОБРЎЙ

«Трансйўлқурилиш» МЧЖни бўлиш балан-
сига мувофиқ:

 – Мирзаобод филиалини ажратиб чиқариш 
орқали ушбу филиал негизида «Мирзаободйўлқу-
риш» масъулияти чекланган жамияти; 

– Қарши филиалини ажратиб чиқариш орқали 
«Қаршийўлқуриш» масъулияти чекланган жами-
яти;

– Ғузор филиалини ажратиб чиқариш орқали 
ушбу филиал негизида «Жанубиййўлқуриш» 
масъулияти чекланган жамияти ташкил этилди. 
Ушбу МЧЖлар кўрсатиб ўтилган филиаллар во-
риси этиб белгиланган.

Шунингдек, «Мирзаободйўлқуриш» МЧЖ, 
«Қарши йўл қуриш» МЧЖ, «Жанубиййўлқуриш» 
МЧЖларнинг ягона иштирокчиси этиб «Йўлқури-
лиш» АЖ белгиланди.

Ташкилотларнинг ташкилий ҳуқуқий шакли 
ўзгаргани сабабли:

– «Трансйўлқурилиш» МЧЖнинг устав капи-
тали 88 266 935 598 сўм;

– «Мирзаободйўлқуриш» МЧЖнинг устав ка-
питали 22 219 513 350 сўм;

–  «Қаршийўлқуриш» МЧЖнинг устав капитали 
30 703 015 920 сўм; 

– «Жанубиййўлқуриш» МЧЖнинг устав капи-
тали 19 448 588 790 сўм этиб белгиланди.

«Трансйўлқурилиш» МЧЖ кредиторлари хабар 
эълон қилинган кундан эътиборан бир ой даво-
мида жамиятнинг тегишли мажбуриятлари мудда-
тидан илгари тугатилиши ёки бажарилиши бўйича 
Тошкент шаҳри, Нукус кўчаси, 77-уй манзилига 
ёзма равишда мурожаат қилишлари мумкин.

«Трансйўлқурилиш» 
МЧЖ кредиторлари 

диққатига!

Гапнинг пўсткалласи:
ДАРАХТКУШЛИК ТЎХТАМАЁТГАНИГА 

АСОСИЙ САБАБ НИМА?

Тошкентнинг Чилонзор ва Учтепа туманида рўй берган 
навбатдаги дарахткушлик ҳаммамизни даҳшатга солди. 
Сабаби, салгина аввал Чилонзордаги дарахтлар можаро-
сидан туман прокурори ва ҳокими ишдан олинган, шаҳар 
прокурори ва шаҳар ҳокимига ҳайфсан эълон қилинганди. 
Айбдорларга жиноят иши ҳам қўзғатилганди ва уларнинг 
жазоланиши кутилаётганди. Бироқ қонунбузарларни бу 
ҳолатлар ҳам чўчита олмади, уларни ҳеч нарса тўхтата ол-
мади. Энг ёмони нима биласизми, бундай ҳолатлар ҳали 
яна такрорланиши аниқ.

Саидали МУХТОРАЛИЕВ,
ҳуқуқшунос

Таклиф: жазоларни кучайтириш керак, Жиноят кодекси 
198-моддасидаги зарарни 3 баробар миқдорида қоплаш 
амалиётидан барибир табиатга ҳеч қандай фойда бўл-
маяпти, бу «енгиллик» фақатгина бой ва пулдор дарахт-
кушлар учунгина фойда бўлиб чиқди. Олиб ташлаш керак 
буни. Ҳамда биринчи навбатда, «сояда» қолиб кетаёт-
ган анави «уддабурон» тадбиркорни жазолаш керак. Ва 
энг асосийси, дарахтларни ноқонуний тарзда кесиб, та-
биатга жуда кўп миқдорда зарар етказган тадбиркордан 
унга ажратилган ерлар давлат захирасига қайтариб оли-
ниши зарур. Мана шундай ҳуқуқий механизмларни жорий 
қилиш тўғри бўлади.

Манба: «Oila va tabiat» газетаси

Эълон

Жазони кучайтириш керак


